
No segundo número da nosa newsletter queremos agradecer a excelente acollida
desta nova canle de comunicación, que comezou recentemente coa vontade de
compartir con vós a actividade artística do ensemble e crear un espazo de
seguimento continuo dos nosos proxectos.

Tras a intensa experiencia do concerto en Rathenow, miramos agora cara a Roma,
onde o vindeiro 12 de decembro participaremos no festival Nuova Consonanza
cunha nova presentación de KARST, proxecto estreado en maio deste ano no
Festival RESIS e que regresará agora enriquecido coa presenza da danza, en
colaboración con Luz Arcas (La Pharmaco). Un encontro entre música, corpo e
espazo que continúa medrando e transformándose, e que temos moitas ganas de
compartir de novo co público.

O concerto terá lugar en Mattatoio La Pelanda, ás 21h.

PROGRAMA

Helmut Lachenmann (1935) Consolation I (1967) **
para 12 voces e 4 percusionistas
textos de Ernst Toller

Hugo Gómez-Chao Porta (1995) Karst (2024–2025) **
para 12 voces e 4 percusionistas
textos tirados do Libro dos Mortos do Antigo Exipto e de
Leonardo da Vinci, Ángel Valente e Richard Wagner
obra encargada pola Ernst von Siemens Musikstiftung

** Estrea en Italia

Arxis Percussion Group

Joao Miguel Braga, Carlota C‡ceres, Yu Ling Chiu, No• Rodrigo percusi—n

Evo Ensemble

Teresa Varelli, Felicita Brusoni, Mariana Beatriz Colombo, Melissa Aissatou Sylla, Vittoria

De Vincentiis, Virginia Guidi, Jose Gabriel Falla Obando, Edoardo De Vincentiis, Ervin Dos

Santos, Emanuele Gizzi, Michele Pellicani, Victor Andrini

Armando Merino  director

Raquel Buj !escenograf’a y dise–o

Luz Arcas  danza, coreograf’a e direcci—n escŽnica

Jorge Colomer dise–o de luces

Victoria Aime  puesta en escena

Consolation I
A peza pertence ao primeiro período de investigación de Helmut Lachenmann, no cal
o compositor comeza a desenvolver a súa idea do que el mesmo definiría como
“musique concrète instrumentale”.
A súa aproximación está intimamente ligada a unha profunda investigación tímbrica,
desenvolta mediante a experimentación con técnicas interpretativas non
convencionais.
O título da peza, composta en 1967, toma como referencia esa forma de consolación
que xorde fronte á impotencia e á anguria existencial, unha condición expresada no
drama de 1920 do que se toma o texto, Masse Mensch de Ernst Toller. Nesta obra,
Lachenmann traballa sobre a descomposición da linguaxe: o texto de Toller,
ambientado na posguerra alemá, vai disolvéndose progresivamente en sons,
fragmentos fonéticos e xestos vocais, ata facerse case irrecoñecible. A intelixibilidade
da palabra sacrifícase en favor dunha nova forma de expresividade sonora, na que
respiración, ruído e articulación fonética se converten en material musical.
Karst

KARST é unha creación conxunta da arquitecta e artista Raquel Buj e do compositor
Hugo Gómez-Chao, desenvolvida en colaboración con Luz Arcas e Victoria Aime. A
obra preséntase como un híbrido entre paisaxe, escultura habitable, espazo sonoro e



vestido, onde os límites entre materia e música se esvaen nun territorio en constante
metamorfose.
A obra reflexiona sobre a percepción do corpo, desvinculada das etiquetas e
disciplinas que historicamente impuxeron a súa normalización. O texto Materia
vibrante de Jane Bennett funciona como inspiración e guía para explorar novas
maneiras de comprender o noso corpo e o dos demais, favorecendo a convivencia e
a reformulación, a través da práctica artística, da nosa idea de sociedade.
A peza, para doce voces e catro percusionistas, concéntrase na descomposición
fonética de fragmentos textuais que abranguen desde o De Rerum Natura de
Lucrecio ata os escritos de Leonardo da Vinci sobre a natureza, pasando por textos
de Ángel Valente e Jacques Lacan. Estruturada en cinco movementos, as voces
emerxen do son das percusións e transfórmanse continuamente, mentres palabras e
textos cantados aparecen e desaparecen gradualmente. Os instrumentos imitan as
voces, creando un discurso feito de rañazos, golpes e susurros, como se intentasen
falar e extraer palabras das peles.

A obra desenvólvese como un gran fluxo harmónico, que xorde da escuridade e filtra
cara á luz. Cara ao final, os percusionistas tocan quince barras de ferro, bronce e
latón, fundíndose coas voces e transformando a escuridade anterior nunha luz
brillante, ruidosa e cegadora.

En paralelo, Raquel Buj propón un experimento con biomateriais creados a partir de
substancias naturais como carbonato de calcio, xelatinas, rochas, cunchas, resinas,
bicarbonato, sales minerais e agar, sometidos a procesos de cocción, vertido,
cristalización e mestura. Estes materiais entréganse con micelios e bacterias, dando
lugar a diferentes texturas, formas e volumes.

O resultado é unha obra escultórica e arquitectónica, un baleiro no espazo que se
fragmenta en elementos que se adhiren á pel, fundíndose cos corpos e xerando
novas superficies nun contacto íntimo co espectador, transformando a obra nunha
arquitectura viva.

O proxecto KARST é froito das Residencias Artísticas do Gaiás, nas que a Cidade da
Cultura de Santiago de Compostela participou acollendo os artistas durante o
proceso creativo.

